
部議再停七年從之

三月以嚴訥爲吏部尙書○詔修鳳陽　祖陵

四月詔重修典都志○副總兵戚繼光督浙兵至福建與

總兵劉顯兪大猷大破倭賊于平海衛海寇悉平

　〈是戰也繼光前一日至賊與顯及大馘對壘日久頗懈弛謂繼先遠來疲困不爲得繼光卽以是夜部勒諸士〉

　〈卒誰鳴蓐食晨壓賊壘急攻之賊倉卒大亂自相蹂踐遂薙捕之無遺類此爲閩中戰功第一〉

九月詔罷江南加泒兵糧銀兩○虜寇𨖚東遼東邊垣久

圮士卒物故總兵楊照知勇廉潔在鎮虜不敢犯後爲邊

儲郎所傾以廵撫吉澄薦命爲總兵照涅盡忠報國于背

至是逐虜出塞乘勝追之遇伏戰死事聞卹賚有加○虜

寇京東敕諸大臣分兵守重城諸門趣諸鎮兵入援時守

外城者以調兵不至疏劾本兵楊博夜呼崇文門甚急刑

部侍郎孫植以博習邊事而　上方切責當事者疏入必

激怒或本兵動摇事且不測乃謂呼者曰兵卽至矣爾無

恐却其疏不納亟請調發以應之總兵馬芳姜應熊等相

繼兵至逐虜通州裨將孫擯乘勝逐斬三百級虜逓去吿

廟因賜植等祭品敕芳等囘宣大備虜次諸勤王功

十月泉州守備歐陽深率兵討興化倭賊戰于東蕭死之

十一月大學士徐階奏二事

　〈一曰尊主權臣每見川旨下及內外多不遵奉如勘功罪動至經年徵賤霞寂無一字禁私餽則潜行千昏夜〉

--

　〈以售媚劾貪賦則澶以千孤寒以塞責是主權未尊也一曰定四是臣消觀士大以虛文巧飾爲有才而誠愨〉

　〈者則詆以爲拙以怙勢作盛爲義力而歛愼者對笑以爲懦以晏安泄沓爲得體而勤答者則都以爲俗流以〉

　〈容奸庇惡爲長厚而明作者則誇以爲生事甚至以謀國爲過計以恤民爲迂談以持法爲苛刻以奉公爲偏〉

　〈僻是國是未定也嘉納之〉

十二月無雪　帝親禱得之羣臣表賀

甲子〈嘉靖四十三年〉

正月上以邊卒不肯用命令户部取銀二萬兩兵工各一

萬兩發劉籌給犒官軍徐階曰春防旣賞秋防將引以爲

例賞則不以爲恩不賞則適以生怨不若足其糧餉而賞

則以待有功　上深然之

閏二月廢伊王典柍爲庶人圉除廵按顏鯨奏其陰蓄異

謀宜置重典　帝不忍廢爲庶人没其家得所置九五當

乾牌遂滅國

三月審熱法司宥死罪矜疑者二十一人戊邊時沈束以

繫錦衣衛獄不與審例妻張氏上言臣夫在獄十六年家

有老親年八十九朝不保夕昔臣因東無子爲置一妾未

及抵京會夫在獄同居旅舍凄楚萬端欲歸養舅則夫饘

粥無資欲留給夫則舅又旦夕待盡臣願代夫繫獄令夫

送父終年仍趨獄待罪法司亦爲之請不聽

四月大雩祈得雨表賀

